
Annotatsiya: ushbu maqolada informatika fanini o’qitishda innovatsion uslublarni 

ishlab chiqish va ularni dars jarayoniga tadbiq etish tamoyillari haqida gap borgan. 

Informatika kompyuter texnikasini qo„llashga asoslanib inson faoliyatining turli 

sohalarida axborotlarni izlash, to„plash, saqlash, qayta ishlash va undan foydalanish 

masalalari bilan shug„ullanuvchi fandir. Mamlakatimizda Birinchi Prezidentimiz 

tomonidan axborot-kommunikatsiya texnologiyalarini hayotimizning barcha jabhalari, 

jumladan, ta‟lim jarayoniga keng tatbiq etishga katta e‟tibor qaratilgan edi. Bu 2012 yil 

21 martda qabul qilingan “Zamonaviy axborotkommunikasiya texnologiyalarini 

yanada kengroq joriy qilish va rivojlantirish chora-tadbirlari”ga oid qaror va 

“Axborotlashtirish to„g„risida”gi qonunda, belgilangan asosiy vazifalardan biridir. Zero, 

zamonaviy axborot texnologiyalarini samarali qo„llash talabalarga bilim berish sifatini 

oshirish, uning mazmun mohiyatini takomillashtirish, ta‟limni zamonaviy talablar 

darajasida tashkil etish, ta‟lim muassasalarida ta‟lim samaradorligini oshirish 

maqsadida ta‟lim-tarbiya jarayoniga yangi pedagogik, axborot texnologiyalarini joriy 

etish, ularda interfaol usul va vositalardan foydalanish ko„zda tutilgan. Shu sababli, 

bugungi kunda ta‟lim muassalarida faoliyat yuritayotgan “Informatika” fani 

o„qituvchilari oldida quyidagi muhim vazifalar turadi: - talabalarning mustaqil bilim 

olish, o„rganish qobiliyatlarini shakllantirish va rivojlantirishda fanning o„rni va 

ahamiyatini oshirish; - mashg„ulotlarini zamonaviy pedagogik texnologiyalar asosida 

tashkil etish va o„tkazish; - talabalarning faolligini oshirish, o„zlashtirish darajalarini 

rivojlantirishga yo„naltirilgan metod va shakllarni qo„llash; - ta‟lim jarayonida 

zamonaviy axborot texnologiyalaridan samarali foydalanish. Ta‟limda yangi bilimlarni 

amalda qo„llash natijasi innovatsiyalarga asoslangan yangi ta‟lim yaratilishiga olib 

kelmoqda. Respublikamizda ta‟lim tizimini har tomonlama rivojlantirish kadrlar 

tayyorlash tizimini tubdan yangilash va isloh qilish davlat ahamiyatidagi eng ustuvor 

vazifalar qatoriga kiradi. O„quvchi o„zlashtirgan bilimini amaliyotda qo„llay bilishi 

uchun uni o„z vaqtida mustahkamlashi, boshqa tushunchalarni o„rganishda qo„llay 

bilishi va olingan bilimlarni tizimlashtirish ta‟lim samaradorligini ta‟minlashga olib 

keladi. O„quvchining bilish faoliyati deganda: 

: - o„rganilayotgan mavzuga doir barcha axborotlarni to„plash; - to„plangan 

axborotlarni qayta ishlash; - o„rganilgan axborotlarni (ma‟lumotlarni) qo„llash kabi 

uchta bosqichdan iborat faoliyat tushuniladi. “Informatika” fanini o„qitish 

samaradorligini oshirish o„quv mashg„ulotlarini tashkil etish hamda o„tkazishda 

pedagogik va axborot texnologiyalaridan keng foydalanish, o„qitish mazmuniga mos 

dasturiy ta‟minotini ishlab chiqish, ularni o„quv jarayoniga joriy etish asosiy 

vazifalardan hisoblanadi. Ushbu vazifalarni dolzarbligini e‟tiborga olgan holda 

“Informatika” fanini o„qitishda o„yinli texnologiyalardan foydalanish holatini o„rganish, 

tahlil etish, ulardan samarali foydalanish metodikasini, mos uslubiy tavsiyalarni ishlab 

chiqish zarur. 

O„yinli texnologiyalardan foydalanishning asosini talabalarning faollashtiruvchi va 

jadallashtiruvchi faoliyati tashkil etadi. O„yin olimlar tadqiqotlariga ko„ra mehnat va 

o„qish bilan birgalikda faoliyatning asosiy turlaridan biri hisoblanadi. Psixologlarning 

ta‟kidlashlaricha, o„yinli faoliyatning psixologik mexanizmlari shaxsning o„zini 

namoyon qilish, hayotda o„z o„rnini barqaror qilish, o„zini o„zi boshqarish, o„z 

imkoniyatlarini amalga oshirishning fundamental ehtiyojlariga tayanadi.O„yin bilish va 

uning bir qismi (kirish, mustahkamlash, mashq, nazorat) tarzida tashkil etiladi. 

O„yinlar turli maqsadlarga yo„naltirilgan bo„ladi. Ular didaktik, tarbiyaviy, 

faoliyatni rivojlantiruvchi va ijtimoiylashuv maqsadlarda qo„llanadi. O„yinning 

didaktik maqsadi bilimlar doirasi, bilish faoliyati, amaliy faoliyatida bilim, malaka va 

ko„nikmalarni qo„llash, umumta‟lim malaka va ko„nikmalarni rivojlantirish, mehnat 

ko„nikmalarini rivojlantirishni kengaytirishga qaratilgan bo„ladi. O„yinning tarbiyaviy 

maqsadi mustaqillik, irodani tarbiyalash, muayyan yondashuvlar, nuqtai nazarlar, 

ma‟naviy, estetik va dunyoqarashni shakllantirishdagi hamkorlikni, kollektivizmni, 

jamoaga kirishib keta olishni, kommunikativlikni tarbiyalashga qaratilgan bo„ladi. 

Didaktik tamoyillarni hisobga olgan holda, o„quvchilarga nafaqat faktlarning qat‟iy 

ilmiy bayonini berish, balki o„qitishning turli qiziqarli metodlarini ham qo„llash lozim. 

Masalan, ko„pchilikka ma‟lum va ommabob bo„lgan krossvord o„yini o„quvchilarda 

qiziqish uyg„otishi tabiiydir. 

Qomusiy lug„atda ta‟riflanishicha, uning atamasi inglizcha “kross” – kesishgan, 

“vord” – so„z degan ma‟noni anglatib, ilk bor XX asr boshlarida kashf etilgan. Vaqt 

o„tishi bilan uning turlari ko„payib, chaynvord, chaynkrossvord, krosschaynvord, 

aylanma krossvord, diagonal krossvordlar o„ylab topildi. Ularning har biri shaklda 

so„zlarning joylashishi va bog„lanishi bilan farq qiladi.Krossvord ko„rinishidagi so„rov 

shakli o„quvchilar uchun har doim qiziqarli va o„ziga tortadigan metoddir. Mustaqil 

ijodiy faoliyatning bunday shaklidan foydalanilganda darsda faqatgina kuchli 

o„quvchilargina emas, balki kuchsiz o„quvchilar ham faol ishtirok etadilar. Darslarda 

qiziqtirishdan foydalanishning boshqa shakllaridan, ya‟ni rebus va boshqotirmalardan 

ham foydalanish yaxshi samara beradi. 

Hozirgi kunda o„qishda ham, ishda ham, kundalik faoliyatda ham kompyuter 

texnika vositalariga duch kelamiz va bularsiz bugungi kunimizni tasavvur ham qila 

olmaymiz. Shunday ekan o„quvchilarimizga informatika fanidan chuqur bilim berish, 

kompyuter va uning boshqa texnik vositalaridan to„g„ri va oqilona foydalanishga 

o„rgatish kerak. O„quvchilar esa zaruriy axborotga ega bo„lish, ularni izlab topish, undan 

keraklisini ajratib olish va foydalanishni o„rganishi kerak. 

Shu bilan birgalikda o„rganilgan bilim, ko„nikma va malakalaridan kundalik 

hayotlarida uchraydigan muammolarni hal etishda foydalana olishlari uchun 

shakllantirilishi zarur. Shunga ko„ra, bu vazifalarni ta‟lim muassasida o„quvchilarni 

o„quv predmetlarini o„rganish jarayonida zaruriy bilim, ko„nikma va malakalarga ega 

qilish bilan birgalikda ularni hayotiy ehtiyojlarida qo„llay oladigan holda tayyorlash 

kerak. Buning uchun kompetentlik yondoshuvga asoslangan holda o„qitish kerak. 

Kompetensiyaviy yondashuvga asoslangan ta‟lim – o„quvchilarda egallangan bilim, 

ko„nikma va malakalarini o„z shaxsiy, kasbiy va ijtimoiy faoliyatlarida amaliy qo„llay 

olish kompetensiyalarini shakllantirishga yo„naltirilgan ta‟limdir. 

http://www.bestpublication.org/


PEDAGOG RESPUBLIKA ILMIY JURNALI 

7 – TOM 2 – SON /  2024 - YIL / 15 - FEVRAL 

www.bestpublication.org 559  

 
Tayanch kompetensiyalar: 

 Kommunikativ kompetensiya 

 Axborot bilan ishlash kompetensiyasi 

 Shaxs sifatida o„z-o„zini rivojlantirish kompetensiyasi 

 Ijtimoiy faol fuqarolik kompetensiyasi 

 Umummadaniy kompetensiyalar 

 Matematik savodxonlik, fan va texnika yangiliklaridan xabardor bo„lish hamda 

foydalanish kompetensiyasi 

 Kommunikativ kompetensiyasi 

Internet bo„yicha o„rgangan bilimlarini og„zaki va yozma tarzda aniq va tushunarli 

bayon qila olish, mavzudan kelib chiqib savollarni mantiqan to„g„ri qo„ya olish va javob 

berish; 

-sinfda o„zaro muloqotda muomala madaniyatiga amal qilish, jamoaviy 

hamkorlikda ishlay olish; 

-muloqotda suhbatdosh fikrini hurmat qilgan holda o„z pozitsiyasini himoya qila 

bilish, uni ishontira bilish; 

-turli ziddiyatli vaziyatlarda o„z ehtiroslarini boshqarish, boshqa o„quvchilarga 

nisbatan hurmat, muammo va kelishmovchiliklarni hal etishda zarur (konstruktiv) 

bo„lgan qarorlarni qabul qila olish. 

Topshiriq: Internetda ma‟lumotlarni izlashning qanday usullarini bilasiz va sanab 

bering. 

Kompetensiyani tatbiq qilish usullari 

Kommunikativ kompetensiyada guruhlarga bo„lib o„quvchilarda internet bo„yicha 

tushunchalarini rivojlantirish va undan to„g„ri foydalanishni o„rgatish mumkin. Guruh 

bo„lib ishlaganda o„quvchilarda mustaqil muloqot va o„zaro fikr almashish vujudga 

keladi. 

Kompetensiyani tatbiq qilish usullari. 

Axborot bilan ishlash kompetensiyasi bolalarni, mustaqil o„zi axborot to„plash, 

izlanish, kuzatish va yangi darsga tayyorlanib kelashga o„rgatadi. Buning uchun yangi 

mavzu bo„yicha oldindan o„quvchilarga tayanch iboralar yoki mavzu yuzasidan 

savolnomalar beriladi. O„quvchilar ko„proq mustaqil muloqotda bo„lib, yangi darsga 

tayyorlanadilar. 

Shaxs sifatida o„z-o„zini rivojlantirish kompetensiyasi 

Internetga oid ma‟lumotlar bilan shaxs sifatida o„zini aqliy rivojlantirish va 

intellektual kamolotga intilish; 

-o„z ustida mustaqil ravishda muntazam ishlay olish; 

-o„zini nazorat qila bilish, halollik, to„g„rilik, zaruriy axborotga ega bo„lish, ularni 

izlab topish, undan keraklisini ajratib olish kabi sifatlarga ega bo„lish; 

-o„qib-o„rganganlari va hayot tajribasidan foydalangan holda kundalik turmushda 

uchraydigan muammolarni hal eta olish. 

Mustaqil O„zbekistonimizda amalga oshirilayotgan oxirgi yillar ichida iqtisodiy–

siyosiy, ijtimoiy-madaniy islohotlar vatanimiz taraqqiyotini yanada yuksaltirish uchun 

xizmat qilib kelmoqda. Xozirda mamlakatimizdagi ko„plab sohalar qatori ta‟lim 

sohasiga ham alohida e‟tibor berilayotganiga guvox bo„layapmiz. Ta‟lim sohasini 

yanada yuksaltirish, innovatsion pedagogik texnologiyalar va yangicha qarashlar 

asosida darslarni qiziqarli olib borish esa nafaqat davlat balki butun bir jamiyatni 

taraqqiyot sari yetaklaydi. 

Buyuk ma‟rifatparvarimiz Abdulla Avloniyning – “Tarbiya biz uchun yo hayot yo 

mamot, yo najot - yo halokat, yo saodat - yo falokat masalasidir”-degan so„zlari bir asr 

avval millatimiz uchun qanchalik muhim va dolzarblik kasb etgan bo„lsa, hozirgi kunda 

ham o„z ahamiyatini yo„qotgani yo„q. 

Ta‟lim muassasalarida o„quv dars jarayonlarini qiziqarli tashkil etish ta‟lim 

beruvchidan yuksak iqtidor, pedagogik salohiyat va innovatsion pedagogik 

texnologiyalarni talab qiladi. 

Biz avvalo pedagogik innovatsion texnologiya nima ekanligi, uning qanday 

samarali tomonlari mavjudligi, qanday pedagogik texnologiya va metodik uslublar 

o„quvchi yoshlarni ilm olishga bo„lgan ishtiyoqini yanada oshirishda samarali ekanligi 

to„xtalib o„tishimiz lozim. Hozirda juda ko„plab pedagogik metodlar mavjud ular: 

“Venn diagrammasi”, “Klaster”, “Kichik guruhlar bilan ishlash”, “Keys stadi”, 

“Insert”, ”Aqliy hujum” va boshqalar. Albatta dars jarayonida har bir metodning o„z 

afzallik tomonlari bo„ladi biroq, biz yuqorida sanab o„tgan metodlar an‟anaviy bo„lib, 

ulardagi ba‟zi bir jihatlar umumiyroqdir. 

Masalan “Aqliy hujum” usuliga to„xtalib o„tadigon bo„lsak, asosan bu usul bilan 

ta‟lim oluvchilarni olgan bilimlarini savol-javob orqali mustahkamlashdan iborat. Har 

bir usulning yaxshi tomoni bo„lgani kabi uning kamchiligi xaqida to„xtalib o„tishimiz 

lozim. “Aqliy hujum” usuli bilan sinfdagi barcha o„quvchilarni 45 daqiqa ichida baholay 

olmaydi va ayrim o„quvchilar e‟tibordan chetda qolishi mumkin. “Klaster” usuli bilan 

dars tashkil etilsa, ushbu dars savol - javob tarzida olib boriladi, biroq “Klaster” 

usulining “Aqliy hujum” usulidan farqi shundaki, bu usulda dars ko„rgazmali qurollar 

orqali tashkil etiladi. Ko„plab usullarda mana shunday o„xshashlik va umumiylik 

mavjudligi sir emas. Informatika va axborot fanini o„rganish uchun ilk qadam 

qo„yayotgan, 7-sinf o„quvchilariga Office dastur paketlaridan biri Microsoft Word 

dasturi bo„yicha asosiy tushunchalarini o„rgatishda an‟anaviy metodlardan bir oz 

uzoqlashgan holda, quyida biz tomonimizdan taklif etilayotgan yangi noan‟ananaviy 

innovatsion pedagogik texnologiyadan foydalanish ijobiy samara beradi deb o„ylaymiz. 

Ushbu pedagogik texnologiyaning nomi “Mention” deb nomlangan bo„lib, 

o„quvchilarga Microsoft Word dasturi bo„yicha asboblar paneli va uning vazifalari, 

buyruqlari va yorliqlarining vazifalarini o„rgatish uchun bu metod bir qancha 

qulaylikka ega. Xususan “Mention” metodi o„z ichiga yana bir qancha kichik metodlarni 

jamlagan bo„lib, ular “Kichik guruhlar bilan ishlash”, “Aqliy xujum”, “BBB”, “Uyla, 

izla top” va h.klar 

Bu metod bilan ishlayotganda dastlab o„quvchilarni kichik guruhlarga bo„lib 

olamiz. Har bir kichik guruhda 4 tadan o„quvchi bo„lib, odatda 5 ta guruhchaga 

bo„linib, o„z guruxlariga joylashadilar. Har bir kichik guruh o„quvchilaridan doira 

shaklini hosil qilib parta stullarini joylashtirib o„tirishi so„raladi. Ustoz har bir guruh 

stoli ustiga 50 tadan doira ko„rinishidagi Microsoft Word asboblari belgisi yozilgan har 

xil rangdagi tarqatmalarni aks tomonini qilib joylashtirib chiqadi. 

O„quvchilarga asboblar rasm belgisi ostiga uning nomi, vazifasi, klaviaturada 

bajariladigan vazifasi va tezkor tugmani mustaqil fikrlagan xolda doira orqa tomoniga 

yozishi kerakligi tushuntiriladi. 

Sababi, interfaol o„yin uchun 10 daqiqa vaqt belgilanadi. Guruhda qancha ko„p 

doiraga yozilsa, o„quvchilarning ballari ham shuncha ko„p bo„ladi. 

 
Belgilangan vaqt tugaganidan so„ng har bir kichik guruhdagi to„g„ri yozilgan 

doirachalar soni sanab chiqiladi. Sanash vaqtida o„quvchilar berilgan 50 ta Microsoft 

Word asboblarining nomlanishi, vazifasi, klaviaturada bajariladigan tezkor tugmani 

qo„llanishi bo„yicha taqdimotni SmartTV yoki proektor orqali slayd ko„rinishida taqdim 

etiladi. 

Tadbiq qilinayotgan pedagogik texnologiyaning yana bir ustun jihati shundaki, bu 

metod bilan guruxdagi barcha o„quvchilarning xamkorlikda va xamjixatlikda faoliyat 

ko„rsatishi, diqqatni darsga bir hil tarzda jalb etiladi. Xar bir doirada berilgan 

topshiriqning qo„llanishi bo„yicha taqdimotni SmartTV yoki proektor orqali taqdimotda 

o„quvchi ko„rgandan so„ng o„z-o„ziga baxo berishi va imkoniyatini baxolay oladi. Doira 

ichidagi berilgan topshiriqning imkoniyatlarini yana bir bor mustaxkamlab olish 

imkoniyati tug„iladi. Ya‟ni darsda har bir o„quvchi baholanadi, ularning o„zlashtirish 

darajalari qayd etib boriladi va dars yakunida baxolar aytib o„tiladi. 

Bu kabi innovatsion pedagogik texnologiyalardan foydalanib, o„tilgan informatika 

va axborot texnologiya darsidan so„ng o„quvchilarning informatika va axborot 

texnologiya faniga bo„lgan qiziqishlari yanada ortadi, fikrlarni jamlash, mustaqil 

ishlash, dasturlarning asboblarini bir–biridan farqlay olishiga imkon tug„iladi. Bu kabi 

innovatsion texnologiyalardan foydalanish zamon talabi deb bilamiz. Ushbu ishda 

tashkiliy xarakterga ega bo„lgan tavsiyalarni ishlab chiqish orqali ta‟lim muassasalarida 

informatika va axborot texnologiya fanini o„qitishda va takomillashtirishda foydalanish 

mumkin. 

